
Gjykata e Rrethit Gjyqësor Korçë përbëhet nga 14 

gjyqtarë. Në vijim të Konferencës së Lidershipit në 

Gjyqësor, të mbajtur në maj 2013, programi JuST i USAID

-it (JuST), Prezenca e OSBE-së në Shqipëri (Prezenca) 

dhe Kryetarja e Gjykatës së Rrethit Gjyqësor Krujë ranë 

dakord që të bashkëpunonin në një projekt pilot për të 

përmirësuar aksesin dhe efektshmërinë e gjykimeve, duke 

u përqendruar veçanërisht tek forcimi i menaxhimit aktiv  i 

procesit gjyqësor.  Pas një sërë rezultatesh pozitive në 

Krujë, të dyja organizatat planifikuan zgjerimin e projektit 

në një gjykatë të dytë pilote: Gjykata e Rrethit Gjyqësor 

Korçë.  Kjo u arrit me mbështetjen e plotë të Ministrisë së 

Drejtësisë dhe Këshillit të Lartë të Drejtësisë të cilët nuk 

ngurruan të ndihmonin për zbatimin sa më të suksesshëm 

të kësaj iniciative.  

 

Në maj 2014, u konsultuan dosjet e çështjeve gjyqësore në 

Gjykatën e Rrethit Gjyqësor Korçë për të bërë një vlerësim 

fillestar të situatës në lidhje me menaxhimin aktiv të çështjeve 

gjyqësore. Informacion  mbi rezultatet e këtij vlerësimi 

paraqitet me poshtë. 

Një menaxhim më aktiv dhe funksional i procesit gjyqësor 

mendohet të jetë një nga rrugëzgjidhjet më efektive për të 

përmirësuar proceset gjyqësore.  Nëprëmjet këtij Projekti 

Gjykata e Rrethit Korçë synon ndërmarrjen e një sërë hapash 

praktike për uljen e numrit të seancave në gjykimet civile dhe 

penale si dhe shmangien e seancave joproduktive. 

Ndërmarrja e projekteve të tilla rezulton të jetë shumë e 

rëndësishme pasi nga studimet e kryera nga JuST dhe 

Prezenca rezulton se eficenca dhe efektiviteti i gjykimeve në 

gjykatat e rretheve gjyqësore lë shumë për të dëshiruar.  

 

 

Historiku i projektit 

 

 Projekti  
 “Për një drejtësi pa vonesa” 

Projekti filloi me hartimin e një studimi mbi eficencën e 
gjykimeve në Gjykatën e Rrethit Korçë. Qëllimi i këtij 
studimi ishte mbledhja e të dhënave bazë për t’u përdorur 
si pikë referimi për zbatimin e projektit pilot. Ky studim u 
krye nëpërmjet shqyrtimit të dosjeve të çështjeve të 

mbyllura gjyqësore në Gjykatën e Rrethit Gjyqësor Korçë. 

Në maj 2014 u përzgjodhën dosjet gjyqësore të 50 
çështjeve civile dhe penale. Për të pasur disa kampione 
përfaqësues, u zgjodhën për shqyrtim kategori të 
ndryshme çështjesh, bazuar në llojet më të shpeshta të 
çështjeve të gjykuara në Gjykatën e Rrethit Gjyqësor 
Korçë. Dosjet u përzgjodhën në mënyrë rastësore, në 
bazë të kohës kur ato kishin përfunduar, gjatë vitit 2013 

ose 2014. 

Gjetjet kryesore të studimit janë grupuar në dy kategori 
kryesore: 1. Kohëzgjatja e gjykimit (sipas numrit të ditëve 
dhe seancave) dhe 2. Produktiviteti i seancave gjyqësore 
në lidhje me shtyrjen e seancave, vonesat që mund të 
evitohen dhe veprimet aktive të gjyqtarëve dhe 

pjesmarrësve në gjykim për të përshpejtuar procesin. 

Sic shihet nga grafikët në të djathtë, kohëzgjatja në ditë 

dhe ajo sipas numrit të seancave rezultoi e tillë  

Hapat e parë  



 

Nga shqyrtimi i dosjeve të çështjeve gjyqësore në 
Gjykatën e Rrethit Gjyqësor Korçë rezultoi se 30% e 

seancave ishin jo-produktive.  

Përqindja e përgji thshme e seancave 
joproduktivepër çështjet civile në Korçë ishte 35% 
(në krahasim me Krujën - 48.8%), dhe më e ulët se 
ajo e paraqitur në raportin “Drejt Drejtësisë” (47.7%).  
Përqindja e përgji thshme e seancave 
joproduktivepër çështjet penale në Korçë ishte 25% 

(në krahasim me Krujën -51,3%).  

Hapat e pare (vijon) Faqe 2 

ARSYET PËR SHTYRJEN E SEANCAVE NË ÇËSHTJET PENALE (N=78 SEANCA) 

ARSYET PËR SHTYRJEN E SEANCAVE NË ÇËSHTJET CIVILE (N= 120 SEANCA)  

Në maj 2014 u organizua një seminar dyditor me 
të gjithë gjyqtaret dhe kancelarin e gjykatës për të 
reflektuar mbi statistikat e mbledhura në Gjykatën 
e Korcës. Në këtë takim u identifikuan disa rru-
gëzgjidhje për të reduktuar vonesat e panevojsh-
me dhe përmirësuar shërbimet për qytetarët. Në 
bazë të diskutimeve të shumta, të cilat u drejtuan 
nga gjykatësi i nderuar nga SHBA, Z. Truman A. 
Morrison, Gjykata e Lartë e Distriktit të Kolumbias, 
u hartua një plan i detajuar veprimesh. Ky plan i 
miratuar nga gjykata përfshin disa objektiva specif-
ike për të shmangur seancat joproduktive, kohën e 
humbur dhe vonesat e panevojshme. 

Qasja e re e Gjykatës 

Synimi i gjykatës 

 

Për çështjet komplekse civile me dy palë, 
tendenca do të jetë që të ulet numri i seancave 
nga 5.3, që ishte shifra e nxjerrë nga Studimi i të 
Dhënave Bazë, në 4 ose 3 seanca. 
Në çështjet penale, me anë të gjykimit të 
shkurtuar, tendenca do të jetë që vendimi të 
merret brenda 1 seancë gjyqësore. Një gjë e tillë 
do të arrihet duke i kërkuar prokurorit të paraqesë 
dosjen e plotë në gjykatë 5 ditë para seancës së 
parë dhe të paraqesë konkluzionet përfundimtare 
në të njëjtën seancë. 
Për çështjet komplekse penale, në të cilat është e 
rëndësishme thirrja e dëshmitarëve, realizimi i një 
numri të madh njoftimesh, marrja e rezultateve 
nga akti i ekspertizës, etj, gjykata do të përpiqet të 
ulë numrin e seancave nga 5, që ishte shifra e 
nxjerrë nga Studimi i të Dhënave Bazë, në 4 ose 3 
seanca.  

Plani i veprimit 

 Maj 2014   
Gjyqtarët e GJRRGJ Korçë diskutojnë dhe bien dakord se cilat teknika të 
menaxhimit aktiv të çështjeve gjyqësore dëshirojnë të adoptojnë, si dhe 
modalitetet e implementimit të tyre. 

 Qershor 2014    
Takime me aktorët vendorë: Prokurorët e Korçës; ZVRPP Korçë; Shërbimi 
Postar Korçë; Institucionet e Burgimit Korçë; Avokatët e Korçës; Shërbimi i 
Provës Korçë; Policia e Shtetit Korçë. 

 Qershor 2014    
Koha kur do të fillojë të përdoret Formulari i të dhënave të kontaktit. 

 Qershor 2014    
Koha kur do të fillojë të përdoret Formulari i të dhënave të kontaktit. 

 Fillon në Qershor 2014  
Zbatimi i teknikave të menaxhimit aktiv të çështjeve gjyqësore. 

 Shtator 2014  
Fushatë ndërgjegjësimi dhe informimi për projektin, përmes përgatitjes dhe 
botimit të broshurave informuese, si dhe organizimi i një aktiviteti 
prezantues. 

 Vjeshtë 2014   
Rezultatet e arritura deri në këtë moment do të prezantohen në Konferencën 
e Lidershipit në Gjyqësor. Në këtë aktivitet do të ftohen të gjithë kryetarët e 
gjykatave në Shqipëri. 

 Qershor 2014 – Janar 2015  
Matja e shkallës së implementimit të projektit. Progresi do të ndiqet në 
mënyrë të vazhdueshme. 

Masat konkrete të Gjykatës 

Veprimet e gjykatës  
Kancelari nuk pranon asnjë kërkesë-padi që dorëzohet në sportel 
nga pala paditëse ose avokati i saj pa qënë e shoqëruar me 
provat shkresore të nevojshme për zgjidhjen e çështjes. (Për 
paditë që dorëzohen me postë, do t’i kalojnë gjyqtarit përkatës, 
për të vepruar konform ligjit.)  
Kancelari kërkon nga pala paditëse plotësimin e formularit, me të 
dhënat përkatese për njoftimin e saj.  
Kërkesë-padia nuk pranohet pa këtë formular.  
Përmirësimi i procedurave të njoftimit, duke përdorur procedura të 
reja njoftimi, me tel, faks, e-mail, etj. 
Njoftimi nga vetë pala që kërkon shtyrjen për një shkak të 
arsyeshëm e palës tjetër, ose në pamundësi, i kërkohet gjykatës 
ta bëjë këtë njoftim. 

Veprimtaria e avokatit  
Avokati ka për detyrë të jetë i pranishëm në çdo seancë.  
Nuk do pranohet asnjë kërkesë shtyrjeje nga avokati, e padokumen-
tuar me prova shkresore.  
Qënia e avokatit në një gjykim tjetër nuk do të pranohet nga gjykata si 
shkak i arsyeshëm.  
Duhet të sigurojë paraqitjen e provave që në seancën e parë, duke ja 
bërë me dije edhe palës tjetër para seancës.  
Parashtrimet në lidhje me çështjen duhen bërë me shkrim.  
Duhet të përmbushë brenda datës së seancës së radhës çdo detyrë 
që i ka ngarkuar gjykata.  
Njoftimi i Dhomës së Avokatisë Korçë dhe Dhom±s Komb±tare t± 
Avokatisë.  
Në çështjet penale, kur është e mundur avokati do paraqesë konklu-

zionet përfundimtare në të njëjtën seancë me prokurorin.  

Veprimtaria e Komisariatit të Policisë Korçë  
Njoftimi i të pandehurit dhe dëshmitarit, para zhvillimit të seancës 
gjyqësore, ose dërgimi në gjykatë i raportit përkatës të shërbimit në 
lidhje me mosekzekutimin e këtij njoftimi.  
Bërja e shoqërimit të detyrueshëm të dëshmitarit, brenda afatit të 
dhënë, sa herë që kërkohet nga gjykata.  
Kthimi i përgjigjes me shkrim për çdo informacion që kërkohet nga 
gjykata, brenda seancës së radhës  

Masat konkrete të Gjykatës 

Veprimtaria e ekspertëve  
Eksperti duhet të jetë i pranishëm në çdo seancë, kur i kërkohet nga 
gjykata.  
Nuk do të pranohet si shkak shtyrjeje, qënia në një gjykim tjetër, ose 
mospasja e kohës për të kryer aktin.  
Akti i ekspertimit duhet të depozitohet në gjykatë para seancës së 
radhës, dhe t`u vihet nga një kopje në dispozion palëve para 
seancës.  

Veprimtaria e Shërbimit të Provës 
Paraqitja e përfaqësuesit në seancë, kur kërkohet nga gjykata, për të 
mos u bërë shkak për shtyrjen e seancës.  
Realizimi i raportit të vlerësimit për të dënuarin brenda seancës së 
radhës, duke e depozituar tek kancelari ose duke e paraqitur vetë në 
seancë.  

Veprimtaria e Z.V.R.P.P Korçë  
Dërgimi i përfaqësuesit në çdo gjykim.  
Kthimi i përgjigjes, brenda zhvillimit të seancës së radhës, të çdo 
informacioni ose prove të kërkuar nga palët në gjykim, ose në të 
kundërt t’i jepet palës me shkrim shkaku i refuzimit.  
T’i përgjigjet me korrektësi dhe brenda afatit çdo shkrese të dërguar 
nga gjykata 

Përmirësimi i seancave përgatitore  
Caktimi i ekspertit dhe dëshmitarëve në ato çështje që janë të 
nevojshme që në këtë seancë.  
Palët duhet të shkëmbejnë provat dhe pretendimet e tyre me shkrim 
jashtë seancës (nëpërmjet gjykatës), dhe do të paralajmërohen nga 
gjykata se nuk do të pranohet paraqitja e provave të reja pas 
seancës së parë.  
Shmangia e seancave jo produktive.  
Aplikimi i sanksioneve nga gjykata ndaj palëve të cilat shkaktojnë 
zvarritjen e gjykimit në mënyrë të pajustifikuar si dhe njoftimi i orga-
neve eprore. 

Veprimtaria e Prokurorisë së Rrethit  
Prokurori duhet të jetë i pranishëm në çdo seancë gjyqësore.  
Dosja hetimore të ketë bashkëngjitur një listë me emrin e të pan-
dehurit dhe dëshmitarëve, adresa e saktë dhe e plotë e tyre, dhe 
çdo mundësi tjetër njoftimi (me tel, faks, e-mail, etj).  
Prokurori duhet të marrë masa për njoftimin dhe paraqitjen në 
gjykim të provave të kërkuara prej tij.  
Në gjykimin e shkurtuar, prokurori duhet të jetë gati të japë konklu-

zionet e tij përfundimtare që në seancën e parë  

Veprimtaria e I.E.V.P-ve  
Dërgimi i dokumentacionit të kërkuar nga gjykata, duke e depozituar 
tek kancelari para seancës gjyqësore, ose e paraqitur nga për-
faqësuesi në seancë.  
Dërgimi i përfaqësuesit në gjykim, sa herë që kërkohet nga gjykata.  
Këshillimi ligjor i të dënuarve për kushtet ligjore që duhet të përmbu-
shin në bërjen e një kërkese penale konkrete. 

Veprimtaria e Zyrës Postare Korçë  
Bërja e njoftimeve nga ftuesit e postës, para zhvillimit të seancës, për 
të shmangur shtyrjen e seancës.  
Bërja e këtyre njoftimeve sipas kërkesave të K.Pr.Civile dhe 
K.Pr.Penale (rasti kur pala refuzon marrjen, ekzistenca e një dëshmi-
tari).  
Bashkëngjitur me fletë-thirrjen dhe provat e palës paditëse, të jetë 
edhe formulari i kontaktit për palën e paditur ose palën e tretë, e cila 
të kthehet e plotësuar në gjykatë, bashkë me fletë-thirrjen e nënsh-
kruar  

Rezultatet e para të projektit QERSHOR–TETOR 2014 

    Para  Projektit 

        Pas Projektit 

PRODUKTIVITETI I SEANCAVE GJYQËSORE  
NË ÇËSHTJET CIVILE 

Para Projektit 

Pas Projektit 

PRODUKTIVITETI I SEANCAVE GJYQËSORE  
NË ÇËSHTJET PENALE 

Synimi i Gjykatës p±r ±shtjet civile 

ishte t± reduktonte mesataren e 

seancave p±r ±shtje nga 5.3 n± 3.   

Aktualisht, kjo mesatare ±sht± 3 

Synimi i gjykatës për çështje penale ishte 

ulja e mesatares së seancave p±r ±shtje 

nga 5 n± 3.  

Aktualisht, mesatarja ±sht± 2.5.  



Projekti “Për një drejtësi pa vonesa”  
u mbështet nga: 

 
TETOR 2014. Kjo flet± informuese u realizua me mb±shtetjen e Programit p±r Zhvillimin Gjyq±sor t± Prezenc±s s± OSBE-s± n± 

Shqipëri dhe Programit të USAID-it për Forcimin e Sistemit të Drejtësisë në Shqipëri (JuST). Brendia e saj nuk përfaqëson  
domosdoshmërisht pikëpamjet e Prezencës së OSBE-së në Shqipëri, USAID-it apo të qeverisë së Shteteve të Bashkuara.  


